
gasteizko gaztetxea

30 urtetako bizipen 
eta hausnarketak, 
liburu batean



"Herrien berri ematen 
duelako atsegin dut ALEA"

N
oiz erabaki zenuen ALEA babestea?
Lagun batek eman zidan ALEAren 
berri, eta berehala nahi izan nuen 
proiektuaren parte izan. Gero, 
badakizu... Hilabete bat pasa zen 
harpidetza egin nuen arte: egingo dut, 
egingo dut... Egin nuen arte! 

Zergatik iruditzen zaizu garrantzitsua ALEA? 
Euskarak berebiziko garrantzia du nire bizitzan. 
Jakin nuenean Araban halako proiektu bat 
zegoela, eta gainera herrien eta auzoen berri 
emango zuela, argi eta garbi izan nuen. 

Euskarazko komunikabide arabar bat behar 
genuen. 
Herriak aintzat hartzea garrantzitsua da zuretzat?
Gasteiztarra naiz, baina hamar urte daramatzat 
herri batean, eta, herritik begiratuta, batzuetan 
ematen du Araban Gasteiz baino ez dagoela. 
Horregatik, gustuko dut ALEAn gure herrien berri 
izatea. 
Zer une aukeratu ohi duzu aldizkaria irakurtzeko? 
Postaria  etxera datorrenean ni bertan baldin 
banago, eskura ematen dit aldizkaria –herrietan 
halaxe izaten da–, eta jarraian irakurtzen dut. 

IkEr gordobIL gArcIA dE ALbEnIZ marieta, 41 urte

Izan zaitez ALEAkide
www.alea.eus/aleakideak

anta.

4 sakonean: gasteizko gaztetxearen 30 urteak bildu dituzte liburu batean.
8 protagonista: anjeles iztueta.
12 iritzia: irati marañon eta edu zelaieta anta.
14 sarean: #evaristo. 
15 iruditan: supercor. 
16 politika: aroa arrizubietak eramango du giza-katearen azkeneko lekukoa.
18 Gizartea: sute hasiera bat izan da garoñan.
19 Gizartea: aHtaren kontrako mobilizazioa deitu dute lautadan.
20 esanak.
21 laburrak.
22 kultura: Joan Brossaren atzerabegirakoa, artiumen.
23 kultura: Funk, soul eta jazz doinuak Jazzaldirako.
25 kultura: ikus-entzunezkoetarako, lehen pausoak.  
27 Moda: 'Nork egin du?'.
28 Gure bazterrak: arluzea.
29 irakurleen txokoa. 
30 agenda.

Aurkibidea

'gasteizko gaztetxea 30 urte' liburuko 
ilustrazioa.

Lorezainaren 
30 urteko 
egunerokoa 
okupatu aurreko kanpainatik gaur eguneraino, belaunaldi zahar eta gazteek bizitakoa bildu dute 'gasteizko 
gaztetxea 30 urte' liburuan. Barne mailako lanak, diskurtsoak, zein auzokideekin eta herrigintzarekin batera 
landutakoak jaso dituzte testu, marrazki eta argazkiez osatutako lanean. 
testua: igor Goikolea argazkiak: erlantz anda.

A
pezpikuarena zen gaur egungo Gasteizko Gaztetxearen 
jabetza. Elizarena izan arren, lorezainak zaintzen zuen. 
Ateari emandako lehenengo ostikotik 30 urte igaro 
direnean, zaila zen imajinatzea lehenengo gaztetxeroek 
XXI. mendean jaio direnekin batera eguneroko bat 
idatziko zutenik: Gasteizko Gaztetxea 30 urte liburua. 
Leire Martinez de Marigorta (Gasteiz, 1994) eta Dani 

Vazquez (Gasteiz,1976) proiektuaren parte izan dira, baina ez 
protagonistak. Izan ere, "hau ez da autobiografia bat, hau 
komungrafia bat da".

"Eskailera honek bai merezi duela saria”, esan diote elkarri 
bilera-gelan sartu aurretik. Asanbladetako tabako ketik eta 
garagardo katxietatik urrun, ondo eta txarto egindakoak dituzte 
gogoan. Vazquezek bertan eraiki nahi zuten sukaldea aipatu dio 
gazteenari. Martinez de Marigortak haiek ere lortu ez dutela 
erantzun dio. Erdibidean geratu den proiektuetako bat da sukaldea, 
liburuan bildu dutena. "Nolakoa litzateke etxe hau fundamentuzko 
sukalde batekin?". Airean gelditu da galdera.

Liburuaren ideia 25. urtemugan hasi zen. Talde bat sortu, hori 
desagertu, berri bat... "Estilo gaztetxeroan", dio Martinez de 
Marigortak irrifartsu. Ez dakite zenbat lagun egon diren liburuaren 
atzean. "Zortzi bat zuzentzaile, 15 itzultzaile, sei ilustratzaile…". 
Asko eta belaunaldi ezberdinetakoak.

Vazquezek harrituta kontatzen du nola topatu zituzten aktak, 
argazki bildumak… Hainbeste baliabiderekin, nork esango zuen 350 

Belaunaldi ezberdinetako 'gaztetxeroek' 
parte hartu dute 30. urteko ibilbidea 
biltzen duen liburuan.



Sakonean

orrialdetako liburu bat idatziko zutenik. Hala ere, zintzoak dira, asko 
laburtu behar izan dute: "Mila istoriotxo daude baina oreka bat 
bilatu dugu, zer kontatu eta jendeak zer irakurri nahi duenaren 
artean”. 

Belaunaldi ezberdinetako Gaztetxeko kideen artean biltzeko 
parada ere izan da liburua. "Aurkezpena prestatzeko edo 
elkarrizketak egiteko aitzakiarekin beste belaunaldi batzuek 
Gaztetxea nola bizi duten ikusi dugu", dio nagusienak. Izan ere, 
liburua ez da soilik etxe sorginduaren historia, "gaztetxerook aurrera 
eraman dugun bizitza baizik".

Euskara, "modu naturalean"
Vazquez Gaztetxeko asanbladan sartu zen urte berean jaio zen Mar-
tinez de Marigorta. Lehenengoaren bilera horietan ez zen apenas 
euskara erabiltzen. Baina IKA euskaltegiko irakasleak sartu ziren 90. 
hamarkadaren amaieran, eta euskarak leku gehiago hartu zuen etxeko 
egunerokoan: "Aldaketa handia eta azkarra izan zen". Bigarrenak, 
ordea, ia euskara hutsean egiten ditu asanbladak. "Ez beti, ordea", 
onartu du.

Liburua euskara hutsean idatzita dago. Tarte batzuk literalki 
gaztelaniaz idatzi dituzte, baina "naturalagoa" iruditu zaien 
hizkuntza baliatu dute gehienbat. Hala ere, baliteke gaztelaniaz ere 
beste edizio bat ateratzea. "Bost urte baino gehiago behar izan 
ditugu hau amaitzeko… Lasai, beraz".

Kuadrilla guztiarekin batera sartu zen Vazquez asanbladan, 
"bloke" baten moduan. "Naturaltasunez eta lasaitasunez" gogoratu 
ditu erreleboaren aste horiek. Bilerak tabernan ziren, biribilean, ez 
goiko solairuan. Horrek, akaso, belaunaldien artean hurbiltzea 
erraztu zuela uste du. 

Ilustrazio, testu eta argazkiez osatu dute  
'Gasteizko Gaztetxearen 30 urte' liburua, 
hainbat dendatan eskuragarri. 

Martinez de Marigortak hitz horiek entzuterakoan jakin du 
asanbladak tabernan egin zirela orain dela 20 urte. Honek ere kide 
berriak muinoko etxera nola hurbildu diren du gogoan: behar bezala 
kasu ez egiteak hauek berriro ez bueltatzea eragin duela uste du. 
"Atentzioa deitu genion geure buruari".

Erreleboak-errelebo, hanka-sartzeak ere egon dira 30 urte 
hauetan. Martinez de Marigortak ezin du bat aukeratu, baina 
liburuan agertzen diren guztiak edozein eragilerentzako baliagarriak 
izan daitezkeela uste du. 

Sentimendu 'gaztetxeroa'
"Bi hitz horiek nahikoak dira liburu osoa definitzeko". Vazquezek ez 
daki nola definitu "sentimendu gaztetxeroa", baina "barruan sartuta" 
dauka oraindik. Liburua aitzaki, orduak eman ditu azkenaldian bertan 
eta "etxean bezala" sentitu da. 

25 urte Probatu ez duenak ez daki zer den hau dokumentalean 
"balore-eskola" bat bezala definitzen du etxea beste kide batek. 
Gure gonbidatuei balore horiek hitzekin azaltzea zaila zaie, baina 
garapen pertsonala Gaztetxeari zor diola dio beteranoenak. 
Martinez de Marigortari motz geratu zaio balore-eskola: "Hemen 
ikasitakoa zure egunerokoan baliatu dezakezu, modu praktikoan 
zein teorikoan".

Liburua Gasteizko hainbat dendatan –Zuloa, Zapateneo, Hala Bedi 
Taberna...–, eta Agurain, Araia, Laudio edo Bastidan eros daiteke. 
Eta Gaztetxeko webgunetik ere dohainik jaitsi daiteke. 

Dokumentala 25. urteurrenean, liburua 2018an… Hurrengo 
proiektua zein izango den galdetuta, erantzunik ez; bilera-gelatik 
pasa den beste gaztetxero ohi batek, bai ordea: "Behin-betiko 
toldoa". 

"heMen ikasitakoa 
eGunerokoan 
baliatu Dezakezu, 
MoDu praktiko zein 
teorikoan"
leire martiNez de marigorta

"liburuaren 
aitzakiarekin, beste 
belaunalDi batzuek 
Gaztetxea nola bizi 
zuten ezaGutu DuGu"
daNi Vazquez

Protagonista

P
olitikari garaiak atzean utzi baditu ere, 
gaurkotasun politikoa gertutik 
jarraitzen du Anjeles Iztuetak (Tolosa, 
1954) eta naziogintzan buru-belarri ari 
da, besteak beste, Demokrazia Bai 
plataformatik edota Eusko Ikaskuntzako 
lanetatik. Eustat Euskal Estatistika 

Erakundean dihardu 2005etik, Lakuan duen 
bulegoan, eta datuei erreparatuta bi kezka nagusi 
ditu mahai gainean: gazteak eta euskara.   
Eustaten ikerketa arloko arduradun modura, datu 
zaparradaren artean, bada atentzioa eman dizunik?  
Une honetan Big Dataren inguruan ari gara 
lanean, estatistika ofizialean datu horiek nola 
erabil daitezkeen garatzen. Unibertsitateko 
ikerketa lantaldeekin ari gara elkarlanean. Baina 
eskura ditugun datuei erreparatuta, gazteen 
egoera benetan kezkatzekoa da. Hemendik oso 
gutxira, lau lagunetik bat pentsionista izango da, 
eta, aldi berean, gazteek ez dute aukerarik izango 
seme-alabak izateko; azken urteetako jaiotza-tasa  
baxuenetan gaude, eta Europako baxuenetan, 
nahi izanda ere ez daukatelako aukerarik. Horrek 
kezkatzen nau, ondorioak izango dituelako 
etorkizunean. 2000. urtean datu baxuenetan 

geunden, eta hainbat neurri jarri ziren martxan; 
besteak beste, lana eta etxeko bizitza bateragarri 
egiteko neurriak edota umeak izateko laguntzak. 
Baina, berriz ere, datu kezkagarriekin gaude. 
Gazte belaunaldi bat nahi eta ezinean dabil, oso 
ondo prestatutakoa, baina bizitzeko atzerrira 
atera behar duena, eta hemen geratzen dena lan 
prekarioarekin. Orain dela urte batzuk 
eskandalizatu egiten ginen "mileurista" hitza 
erabiltzen genuenean, eta orain normalizatu egin 
da; "mileuristak" dira, eta gainera aldi bateko 
langileak. Datuak eskuan, arazo bat dugu 
gazteekin, eta neurriak behar ditugu. Ez baldin 
bada belaunaldi hori zaintzen ez dakit zer 
etorkizun izango dugun herri honetan.
Zer neurri jarriko zenituzke martxan?
Gazteen lanak duin bihurtu behar dira, eta 
horretarako politikak egin behar dira. Zoritxarrez, 
horretan ere, Espainiaren legearen menpe gaude, 
baina hemen neurri osagarriak har daitezke. 
Lehentasuna izan behar du gai horrek, eta 
berehala bilatu behar zaio konponbide bat. 
Arabako datuak begiratuta, beste alde batetik, 
euskarak Araban izan duen aurrekada 
garrantzitsua nabarmendu behar da. Hiru 

"Datuak eskuan, arazo 
bat dugu gazteekin, eta 
neurriak behar ditugu"
AnjELES IZtuEtA matematikaria

Hezkuntza eta unibertsitate sailburu lanak aspaldi utzi bazituen ere, politika eta herrigintza gertutik bizi ditu 
anjeles iztuetak; Jaurlaritza utzi zuenetik, zifra eta estatistika artean dabil eustaten, eta naziogintzaren 
inguruko azterlanak ditu esku artean, eusko ikaskuntzako lehendariorde modura. 
testua: anakoz amenabar. argazkiak: saioa Fernandez de arangiz.

Anjeles Iztueta Eustaten ikerketa arloko arduraduna da; irudian, Lakuan duen bulegoan.

gaztetatik batek euskara ulertzen du; izugarria da 
azkeneko urteetan egin dena, baina hor ere 
Arabako gazteek bultzada bat behar dute, eskolak 
euskaldundutako gazte horiek gero egunerokoan 
erabiltzeko aukera izan dezaten premiazko 
neurriak behar dira. Frustrazio bat ez izateko 
landu egin behar da.  
unibertsitatea gertutik ezagutu zenuen sailburu 
garaian. nolako bilakaera izan du unibertsitate Legea 
onartu zenutenetik?  
Pasa dira 15 urte eta lege horrek ere berrikuntza 
behar du, hori argi dago. Uste dut unibertsitateak 
maila oso ona daukala erkidegoan, baina baditu 
konpondu beharrekoak ere, noski; momentu 
honetan tesi doktoralen kopurua oso handia da, 
eta hori ona da, baina ez dago irteera doktore 
gazte berri guzti horientzat, eta kezkatzekoa da. 

Pentsamendu kritikorako pizgarria da gaur egungo 
unibertsitatea?  
Unibertsitatearen papera gizartean handia da, 
diziplina asko daude, eta herri batek arlo horiek 
guztiak behar ditu aurrera egiteko. Egiten diren 
lan guztiak herrigintzan lagungarri izan daitezke, 
eta hor dago indargunea aurrera egiteko. Orain 
hori bera Eusko Ikaskuntzatik bizitzen ari naiz; 
mendeurrena dela eta, etorkizuneko foro batzuk 
prestatzen ari gara, hausnarketarako lau 
zutaberekin: Euskal herriko egoera 
sozioekonomikoa, euskara eta bere etorkizuna, 
lurraldetasuna eta lurralde oreka, eta identitateak 
eta kultura. Gogoeta bultzatzen ari gara horietan 
parte hartzen duten unibertsitate, gizarte eragile 
eta erakundeekin. Helburua da diagnostiko bat 
egitea, egungo egoeraren irakurketa bat egitea, 
aurrera begira proposamenak planteatu ahal 
izateko. Eusko Ikaskuntza ez da akademia bat, 
baina hausnarketarako topaleku garrantzitsua da.
Araban 300 bazkide ditu Eusko Ikaskuntzak, ezta?
Bai, eta Euskal Herri guztian 3.000. Hausnarketa 
foro horietan ia mila lagunek parte hartu dugu, 
eta askotarikoak, gainera: zazpi herrialdetakoak, 
gizon eta emakumeak, gazteak eta helduak... Gaur 

"nahiz eta MunDu Globalizatu 
batean bizi Garen, beti Da 
onuraGarria bertan aske izan 
eta erabakiak hartzea"

Protagonista

egungo errealitatearen irakurketa bat egin da; 
herritarren mahaiak antolatu ditugu eta udara 
aurretik proposamenak egiteko mahaiak 
prestatuko ditugu. Liburu Zurian jasoko ditugu 
ekarpen guztiak.
Laster EHuren udako mahai-inguru batean parte 
hartuko duzu: "badu kosturik Euskadirentzat 
Espainiarekiko duen dependentziak?".
Bai, jardunaldi interesgarriak izango dira. Dudarik 
gabe kostua du Euskadirentzat Espainiarekiko 
duen dependentziak. Aske izateak edo hemen 
erabakiak hartzeak, nahiz eta mundu globalizatu 
batena bizi garen, bertatik erabakiak hartzeak beti 
du onura; alde batetik, errealitateari gehiago 
lotzen zarelako eta kontrola ere gertuago 
daukazulako, eta, bestetik, hemengo beharrak 
beti ez datozelako bat estatuko beharrekin. 
Hemen erabakitzeko askatasuna edukitzea beti da 
onuragarri.
demokrazia bai plataformako kide ere bazara. Zein 
helbururekin?
Uste dut momentu honetan demokrazia 
aldarrikatu behar dela. Oinarrizko gauzak ez 
direlako errespetatzen, ez dago hitz egiteko 
askatasunik, gizartearen iritzia ez da 
errespetatzen, ez da galdetzen.
Eskubideei dagokienez, azken urteetan atzera egin dugula 
esango zenuke?
Momentu kritiko batean gaude. Ikusi besterik ez 
dago zer inguru daukagun. Herriari galdetu eta 
esaten duena errespetatu egin behar da; 
oinarrizko printzipioa da. Eta hori eskatzeko 
izango da, hain zuzen, datorren asteko giza katea.   
Erabakitzeko eskubidea gertuago dago duela hamar urte 
baino?
Erabakitze eskubideari dagokionez, nik behintzat 
itxaropen izugarria neukan Kataluniarekin, 
erabakitzeko eskubidearen ariketa on bat delako.
Ilusio handiarekin begira egon naiz, eta hango 
zaplastekoak ikusi eta gero... Oinarrizko printzipio 
bat besterik ez da, gizarteari entzutea. 
Inflexio momentu guztiek, halere, gorakada 
daukate eta begiak irekitzeko momentua da. Gauza 
asko ikusi ditugu, argazki asko oso argi gelditu dira 
eta horrek ere bere alde ona badu, baikor izateko 
ona da hori ere; badakigu zer gertatzen ari den 
Katalunian, Espainian, Europa ere nola dagoen... 
argazki osoa dugu. Zaplastekoa ikaragarria izan da, 
baina guk zaplasteko asko hartu ditugu herri 
bezala, hitz egiteagatik jendea kartzelan egon da, 
euskararen alde lan egiteagatik, Egunkariarekin eta 
Eginekin, Altsasuko auziarekin orain...



joan den astean estatutu berri baterako atarikoa onartu 
zuten. Aldebikoa eta konfederala.
Aldebikoa zaila izaten da batek besteak baino 
botere gehiago duenean, baina halako lege 
batean gauza bat da hitzaurrea eta bestea ostean 
datorrena. Planteamendu bezala eskatzea ondo 
dago, errealitatea beste bat den arren, David eta 
Goliat artekoa; alegia, parez pare jartzen gaitu, 
nahiz eta besteak parean ez gaituen ikusten. Hor 
ere nik uste dut aurrerapausoak emango direla; 
Ibarretxe planaren ostean geldiune bat izan da, 
eta berriro beste aurrerapauso bat izango da.
Alderdi abertzaleen arteko harremana nola ikusten 
duzu?
Behar beharrezkoa da. EAJ eta EH Bilduren 
arteko aliantzak behar beharrezkoak dira, 
norbera bere esparrutik. Herri bat osatzeko 
behar da eskuina, ezkerra eta erdia. Abertzaleok 
herri honen alde ez bagara batzen ez daukagu 
zer eginik, eta eredu izugarria eman digute 
Kataluniakoek, denak elkartuta. Hori oso argi 
daukat; Maltzagako Mahaia oinarri dut oraindik. 
Orain impasse batean gaude, baina etorriko da 
hori ere, herri bezala aurrera egin behar badugu 
beste irtenbiderik ez daukagulako. 

bateragarria da goizean estatu berriaren hitzaurrea 
adostea eta arratsaldean PPren aurrekontuei babesa 
ematea?
Bi gauzak ulergarriak dira. Batera egitea? Tira... 
ni gehiago poztu naiz gauza bategatik beste 
bategatik baino, baina... Momentu honetan EAJk 
paper funtsezkoa dauka, bai Espainian eta baita 
hemen ere. Eta EAJrekin konpondu beharra 
dago, aliantzak beharrezkoak dira.
Atzera begira, politikari garaiak faltan botatzen dituzu? 
Zer oroitzapen daukazu?
Etapa gogorra izan zen Jaurlaritzakoa. Aznarren 
garaia izan zen bete-betean eta presio handiak 
izan ziren, Ibarretxe Lehendakariak plana 
aurkeztu zuen... urte gogorrak izan ziren eta lan 
handia egin genuen. Baina poztasunak ere izan 
genituen, gure printzipioei jarraituta lan egin 
genuen eta pozik abian jarritako hainbat 
egitasmorekin. Haurreskolak, lanbide heziketa, 
euskarari buruzkoak, Unibertsitate Legea... 
Unibertsitate Legea aprobatu zen goiza 
sekulakoa izan zen sekulako, kristoren lana egin 
eta gero. Gehiengo sindikalarekin adostasuna 
lortzea eta aurrera eramatea benetan pozgarria 
izan zen. 

ALEA 11

Iritzia

B izikletaren aurreko gurpilean izandako zulatua konpontzera 
joan nintzen dendara. Ordu eta erdi geroago itzuli nintzen 
bizikleta-tailerra den leku horretara. Dena ohi bezala gertatu 

zen gure artean: zulatua konpondua zegoela esan eta horri dagokion 
ordaina eman nion mekanikariari. Haren eskuetatik kanbioak 
jasotzen ari nintzela, gizon bat sartu zen lehenago utzia zuen 
bizikleta hartzera. Bost euroko konponketa zela adierazi zion 
mekanikariak; hala ere, geroxeago jakingo genuenez, lau euro eta 
erdi soilik eman zizkion. Mekanikaria ohartu zenerako gizona 
dendaren kanpoaldean zegoen: "aizu, hemen euro erdi bat falta da". 
Bizikletaren gainetik eman zuen erantzuna gizonak: "bihar emango 
dizut". Eta bi hitzeko esaldi bat erantsi zuen bi gurpiletan desagertu 
aurretik: "bezeroa naiz".

Dendatik atera nintzen mekanikariaren maldizio ozenen artean, 
gizonaren bi hitzak buruan bueltaka nituela: "bezeroa naiz". Eta, 
baiki, kontsumoaren jendarte honetan denok gara bezeroak 
askotan. Egin dezadan galdera, baina: zer da bezero izatea? Zer 
dakar berekin batera?

Baldin eta bezeroa izatea bada funtsean norberari komeni zaiona, 
beste pauso bat emana izango dugu gure kultura indibidualistan. 
Alde horretatik, ez dira gutxi oximorona gero eta gorpuztuago 
dakusatenak: egoismo kolektiboa. Izan ere, gero eta bezero-jarrera 
gehiago antzematen dira hango eta hemengo bazterretan. 
Unibertsitateko nire lanbideagatik ezagutzen dudan errealitateko 
adibide bat emate aldera, ikasle mota berri batez hasi da berba 
egiten: ikasle bezeroez; nolabait, matrikula ordaindua izateak 
dakartzan onurak aldarri hartuta, eginbehar gutxi eta eskubide 
guztiak eskatzea.

 "Bezeroa naiz", esan zuen gizonak. Ikusten diat, motel: "hartzeko 
pronto; emateko tonto".  

Gero eta 'bezero-
jarrera' GehiaGo 
antzeMaten Dira 
hanGo eta heMenGo 
bazterretan  

Bezeroa naiz

eDu zelaieta anta
idazlea eta irakaslea

U ste dut oraindik aukera duzuela Lucky filma ikusteko 
zinema-aretoetan. Istorio ustez xumea kontatzen du: gizon 
zahar baten egunerokotasuna Ameriketako Estatu Batuen 

eta Mexikoren arteko mugan dagoen herri idor horietako batean. 
Jaiki eta egunero egiten ditu luzaketa batzuk, kafea edan eta kalera 
irteten da. Kafetegi batean sartu, eta egunkariko gurutzegrama 
egiten du. Esnea erosten du herriko denda txiki batean, eta 
dendariarekin hitz egiten du. Telebistako lehiaketak ere ikusten ditu 
tarteka, eta gau partean taberna berera joaten da beti bloody mary 
baten bueltan hango parrokianoekin hitz egiteko. Protagonista, 
Lucky, zahar-zaharra da, meharra, baina handitasun handia 
gordetzen du cowboy kapelaren azpian. Tabernako kideei botatzen 
dien esaldi batekin geratu naiz ni: "badakit, bai, hau guzti hau —eta 
ni eta zuek, noski— desagertu egingo dela halakoren batean, baina 
bitartean irribarre egin behar dugu".

Baten bati bost xentimoko gogoeta irudituko zaio, baina gauzak 
nola dauden ikusita, apur bat zoriontsu egiten gaituzten gauzetan 
bilatu behar dugu babesa. Horiek dira geratzen zaizkigun arnasgune 
bakarrak. Horri lotuta, Aleako kolaboratzaile ere baden Mikel Ayllon 
@maikoxki-k galdera hau egin zidan Hitzen Uberan atari 
digitalerako prestatu zuen erreportaje baterako: "zergatik irakurtzen 
duzu?". Eta zera erantzun nion: zoriontsu egiten nauelako. Eta 
halaxe da, bai. Horregatik, urte hasiera guztietan egin ohi ditugun 
asmoen zerrendetan goi-goian jartzen dut beti sarriago 
irakurtzearena. Batzuek kirola egiten dute modu konpultsibo 
samarrean, besteek dantza egiteko aprobetxatzen dituzte lanaldiak 
uzten dien denbora apurra. Badago zoriontasuna baratzean 
aurkitzen duenik ere, aitzurra jo eta su astinduz. Izan zinema-
aretoan, antzokian, tabernan, mendian, arte-galerian, parkeko 
bankuan edo liburutegian, saiatu zaitezte, beraz, zoriontasun-iturri 
bat aurkitzen, bizitza esaten dioten prozesuari aurre egiteko botika 
onena (eta bakarrenetarikoa) da-eta.  

urte hasierako 
asMoen zerrenDetan 
Goi-Goian jartzen 
Dut beti sarriaGo 
irakurtzearena

Lucky

irati Marañon
itzultzailea

#Evaristo

E varistori, Gatillazo 
taldeko abeslariari, 
salaketa jarri dio Guardia 

Zibilak, Jerezeko (Espainia) 
Primavera Trompetera jaialdian 
ustez Poliziaren aurka oihu 
egiteagatik. Sare sozialetan 
babes zabala jaso du 
musikariak, adierazpen 
askatasunaren kontrako neurria 
delakoan. 

@Mirianbiteri

sareaN

Espainiako estatuarentzako adierazpen askatasuna ez da existitzen. 
Nire elkartasuna atxiki eta salatua izan den #Evaristorekin eta 
sistemari kritika egiteagatik mehatxupean dauden artistekin. 

naiara
@NaiarasamPedro

Benito Lertxundiren hurrengo kontzertua Mairuelegorretako koban 
izango omen da, badaezpada #Evaristo

iker bizkar
@gara_ikerbizkar

Evaristok 30 urte daramatza gauza berberak kantatzen eta 2018an 
erretenitu dute horregatik. Eskubide zibil eta politikoak arrisku 
bizian diren garaian, faxismoa nagusitzen ari den unea bizitzen ari 
gara. 

Marian
@marianbeitia

#Evaristo aurrera!!! Egurra!!! #AdierazpenAskatasuna

xabi DruMMer
@xabikaotiko

"Quieres identificarnos? Tienes un problema". Somos las hijas de las 
obreras que nunca pudisteis matar. #AdierazpenAskatasuna

izar MenDiGuren
@itzulipurdika

Asteartean zabaldu zituen ateak El Corte Ingles taldeko Supercor 
Expres denda berriak Gasteizen, aurretik Zulaica kirol-denda zegoen 
tokian. Irekierak Jaietan Denok Jai plataforma osatzen duten ELA, 
LAB, UGT eta CC.OO sindikatuen protesta eragin zuen, denda horren 
ordutegiak direla eta: urte osoan egunero egongo da zabalik, goizeko 
lehen orduetatik gaueko ordu txikiak arte. Lana eta familia bateragarri 
egitearen eta hirietako merkataritza txikiaren kontra egiten duela 
salatu dute ohar batean plataformako kideek, eta, irekiera egunean, 
denda aurrean elkarretaratzea egin zuten.  
argazkia: ela.

Jaietan denok jai izatearen aldeko aldarria 

bidali zure 
argazkiak testu 
labur batekin: 
erredakzioa@alea.
eus

iruditaN

Astekoak gizartea

Mirian biteri gasteiz
Astebete baino ez da falta Gure 
Esku Dagok antolatutako giza 
katerako, eta antolatzaileak bu-
ru-belarri dabiltza prestatze la-
netan. Apurka badabiltza horren 
gaineko xehetasunak eskaintzen; 
tartean, Donostia eta Gasteiz 
arteko 201,9 kilometroak lotzeko 
ardura duten bi lagunak ezagu-
tarazi dituzte. Gasteizen, Aroa 

Arrizubieta bertsolari gazteak 
izango du "ohore" hori; Gipuz-
koako hiriburuan, berriz, 78 ur-
teko Paulo Muñoak hartuko du.

Poztasunez hartu du gasteiz-
tarrak, 12:00etatik 12:30era bi-
tartean, azken metroa egiteko 
eskaintza. Arrizubietak berak 
azaldu du zergatia: "Emakumea, 
bertsolaria, gaztea eta arabarra 
naizelako aukeratu naute; ho-

rrelako jende asko ez dagoela 
ematen du, baina kontua da ez 
ditugula ikusarazten. Hortaz, 
guzti horien ordezkaria izango 
naiz ekainaren 10ean. Niretzako 
ohore handia da guzti horien 
aurpegia izatea".

2014an egindako lehen giza 
katean ere partu hartu zuen Arri-
zubietak; 13 urte baino ez zituen 
orduan. Horrelako ekimenak 
antolatzea "oso garrantzitsua" 
dela uste du, giza katea bera "oso 
bisuala" delako. "Erabakitzeko 
eskubidea eskatzen dugunak ez 
gara lau katu, asko gara eta era-
kusteko asmoz irteten gara kale-
ra. Bestelakoei garrantzia kendu 
gabe, baina ezinbestekoa da ho-
rren ikusgarriak diren mobiliza-
zioak egitea", esan du.  

Azkenik, aipatu du oraindik ez 
duela oso argi zer egingo duen 
ekainaren 10ean; hori bai, Gure 
Esku Dagok emandako erantzu-

Aroa Arrizubieta aste honetan, Gure Esku Dagok Gasteizko Alde Zaharrean duen denda parean. miriAn bitEri

aroa arrizubieta, 
denon ordezkaria
gure esku dago herri mugimenduak ekainaren 10erako antolatu 
duen giza katearen azken metroa beteko du gasteiztarrak; emakume, 
bertsolari, gazte eta arabarren "aurpegia" izango da egun horretan



kizuna "ahal den ondoen" bete 
ostean, eguna lagunekin ospatzen 
jarraituko duela esan du. 

63 kilometro Arabatik
Laudiotik sartuko da giza katea 
Arabara. Jarraian, Luiaondo, 
Amurrio eta Altube zeharkatu 
ostean, Murgiara helduko da; eta 
handik Zigoitira joko du, Gastei-
zerantz abiatu baino lehen. De-
nera, 63 kilometro egingo ditu 
ekimenak Araban zehar.

Herri mugimendutik azpima-
rratu nahi izan dute aurretik ize-
na ematearen garrantzia. Horre-
kin lotuta, gogorarazi dute kilo-
metro bakoitza betetzeko 500 
lagun inguru behar direla, eta 
hortaz, guztia oso ondo antolatu 
beharra dagoela. Pozik daude 
orain arte lortutako erantzuna-
rekin. "Erronka handia da baina 
lortuko dugula uste dugu. Guz-
tira, 1.200 autobus egongo dira 
egun horretan mugitzen eta jakin 
behar dugu zenbat behar diren 
herri bakoitzean eta hori saretuen 
arabera ere egiten da", azpima-
rratu du Arabako koordinatzaile 
Miren Ayesak.

Izena emateko hainbat aukera 
daude. Gure Esku Dagoren web-

gunean; Amurrion, Laudion eta 
Gasteizko lokaletan; eta herrietan 
jartzen diren mahaietan. Gas-
teizko denda, esaterako, Aizto-
gile kalean dago eta honako or-
dutegia du: astelehenetik igan-
dera, 11:00etatik 13:00etara eta 
18:00etatik 20:30era. 

Autobusez joateko gomendioa
Bestalde, kilometrora autobusez 
joateko gomendioa ere egin du 
Miren Ayesak: "Egun horretan 
100.000 pertsona baino gehiago 
mugituko dira eta guztiak kotxez 

joango balira kaosa sortuko li-
tzateke". Nabarmendu du auto-
busa dela giza katean parte har-
tzea ziurtatuko duen garraio 
"bakarra", lehentasuna izango 
dutelako; eta antolatzaileek ez 
dute ziurtatzen autoz joango di-
renak behar bezala iritsi ahal 
izango direnik. 
Aldi berean, gaineratu du Gas-
teizen eta Aiaraldean anezkak 
ere jarriko direla; Arabako hiri-
burutik, adibidez, Zabalgana, 
Salburua, Adurtza eta Judimen-
ditik aterako dira. 

Guztira, 1.200 
autobus ibiliko Dira 
eGun horretan 
parte hartzaileak 
MuGitzen

antolatzaileek 
iraGarri Dute 
Gasteizen eta 
aiaralDean anezkak 
jarriko Dituztela

ALEA 17

juanMa GalleGo gasteiz
Urtarrilean sute-hasiera bat izan 
zen Garoñan, baina joan den as-
tera arte ez da ezagutzera eman. 
ALEAk zabaldu zuen ostegunean 
CSN Espainiako Segurtasun Nu-
klearrerako Kontseiluak argitara-
tutako ikuskaritza akta batean 
jasotako gertakaria. Informazio 
horretatik abiatuta, EQUO alder-
diak galdera bat aurkeztu du Es-
painiako Kongresuan, gaiari bu-
ruzko argibideak eskatzeko. 

Urtarrilaren 31n izan zen sute 
txikia, arratsaldeko hiruretan, 
dekantatze-ontzien gelatxo batean. 
Bertaratutako suhiltzaileek eremu 

horretan sugeldo bat aurkitu zu-
ten, "ke askorekin". Sute-hasie-
raren jatorria zehaztu ez badute 
ere, agirian aipatzen dute goizeko 
lan txandan lokatza dekantatzeko 
ontzi batean oxiebaketaren bitar-
tez zulo bat egiten ibiliak zirela 
teknikariak.

Sutearen ondorioz, zenbait pun-
tutan 200 gradu arteko tenpera-
turak neurtu zituen kamera ter-
mografikoak. Arratsaldeko seietan 
eraikineko beste zenbait eremu-
tara zabaldu zen kea. Gelaxkaren 
beheko aldea urez bete behar izan 
zuten, sutea itzali ahal izateko. 

Sarbiderik ez
Gertakaria izan eta hurrengo egu-
nean aztertu ahal izan zuten be-
rriro gelaxka, argazki kamera arrunt 
baten bidez. Bertan "hondoa 
estaltzen zuen narriatutako pas-
ta bat" aurkitu zuten. Ikuskaritza 
agirian zehaztu dute gelaxkaren 
beheko aldera ez dagoela sartze-
ko modurik, eta, ondorioz, ez 
dutela aurreikusten "bertan dagoen 
material erregaia kentzea".

Ekologistak Martxan elkarteko 
Francisco Castejonek kezka ager-
tu du, CSNk sute horren inguru-
ko informazioa berehala ezagu-
tarazi beharko zuela esanez. 
Bestalde, EQUO alderdiko Juan 
Lopez de Uraldek "larritzat" jo du 
gertatutakoa,  eta "gardentasuna" 
galdegin dio CSNri.

Sute txikia urtarrilean izan bazen ere, joan den astera arte CSNk ez du horren berri eman. phot.ok

urtarrilean garoñako zentral nuklearrean sute txiki bat izan zen, baina 
bost hilabete igaro arte ez da horren berririk izan. aleak ezagutarazi 
duen gertakariari buruzko galdera egin dute espainiako kongresuan.

sute-hasiera bat 
izan da Garoñan

ekoloGistek kezka 
aGertu Dute, Csn-ek 
jazotakoa berehala  
ezaGuratazi behar 
zuela esanez

Astekoak ingurumena

juanMa GalleGo gasteiz
Maiatzaren 17an jakin zen Espai-
niako Sustapen Ministerioak al-
boratu duela Abiadura Handiko 
Trenaren ibilbideetako bat. Ara-
bako Errioxatik aurreikusita zeuden 
bi aukeretako bat da hori. Ez zen 
jakinarazpen ofiziala izan, Espai-
niako Gobernuan dagoen alderdi 
bereko kide batek enpresari talde 
baten aurrean egindako iragarpe-
na baizik. PPko Iñaki Oiartzabalek 
eman zuen albistea, ABRA elkar-

teko hainbat enpresarirekin an-
tolatutako ekitaldi batean. Egoe-
rak harridura eragin die Lezako 
Mahaiko kideei. Elkarteak salatu 

du Alderdi Popularreko kidearen 
hitzak "prentsaren bidez" ezagu-
tu dituztela. Horrelako iragarpe-
na Espainiako ministroak egin  
beharko zuela diote. 

Hori dela eta, elkartetik PPri 
leporatu diote "datorren hautes-
kundeetan merituak" irabazi nahi 
izana. Gogorazi dute oraindik ere 
aukera dagoela AHTa Arabako 
Errioxatik igarotzeko, Miranda-
rako norabidean Bastida, Buradon 
Gatzaga eta Zanbrana herriak 
zeharkatuko lituzkeen ibilbidean. 
Gainerako alderdiei horren aurka 
azaltzeko eskatu diete, eta Lau-
tadako lagunei elkartasuna hela-
razi diete. 

Manifestazioa, Agurainen
Arabako Errioxatik pixka bat alden-
du bada ere, Lautadan AHTaren 
itzala bere horretan mantentzen 
da. Joan den ostiralean AHTrik EZ 
Lautada plataformako kideak Batzar 
Nagusietako alderdietako ordez-
kariekin batu dira, azpiegiturak 
lurraldean izango dituen ondorioei 
buruzko azalpenak emateko. Gaian 
sakontzeko, jardunaldiak prestatu 
dituzte, eta ekainaren 23an Agu-
rainen manifestazioa egingo dute-
la iragarri dute.

Mirutegiko gurutzera mendi-martxa egin dute, AHTaren aurka azaltzeko. Aht-rik Ez LAutAdA

ahtak izango lituzkeen 
ondorioak, argitara 
arabako errioxan aurreikusita zeuden bi ibilbidetatik bat alboratu dute,  
baina bigarrena mantentzen dute. lautadan mobilizazioei ekin diete.

lezako Mahaiak 
hauteskunDeetan 
Merituak irabazi 
nahi izana leporatu 
Die popularrei

ALEA 19

Astekoak laburrean

esaNak zeNBakitaN

"Bizikletak gizartea 
eraldatu zuen; ordura 
arteko jokabide 
zorrotzak hautsi zituen"

belen alvarez
zikloturista

"Pedro Asua kaletik 
Salburua kaleraino 
joango da lurperatuta 
trena; 3,6 kilometro"

antonio aiz
garraio sailBuruordea

"Gasteiz oroimena duen 
hiria da, eta iraganean 
gertatutakoa aitortzeko 
konpromisoa dugu"

nerea MelGosa
gasteizko ziNegotzia

pintxoak
arabako pintxoaren astea  
hasiko da ostiralean. ekainaren 
10era bitartean, lehiaketara 
aurkeztu diren 50 pintxoak 
probatu ahal izango dira 
tabernetan; ekainaren 12an, 
aukeratutako 24 pintxoen final 
erdia egingo dute iradier arenan, 
10:30etik 13:00etara eta 
16:30etik 20:00etara; finala, 
berriz, hilaren 13an izango da. 
urteko zortzi pintxorik onenen 
artean aterako da urrezko 
Pintxoa. iaz, otogoiengo Borda 
Berri jatetxearena izan zen onena.

50

Guneak
Diputazioak osatu du dagoeneko 
arabako Natura 2000 sarea 
osatzen duten 29 natura guneen 
plangintza; horietatik, 24 
kontserbazio Bereziko eremuak 
dira, eta gainerako beste bostak 
Hegaztien Babes Bereziko 
eremuak. Horiekin lotuta, 
ingurumen sailak landaretza eta fauna espezieen eta haien habitaten 
kontserbazio aktiboko 1.536 neurri planifikatu ditu. Balio ekologiko 
handiko mendi, ibai, hezegune, larre, harkaitz eta oihanek osatzen dute 
sare hori. Herrialdeko lurraldearen % 28,2 hartzen dute, eta 84.772 
hektarea dauzka ingurumen babesarekin.

29

bizipoliak
Gasteizko kaleetan aurkitu 
daitezke aste hasieratik gasteizko 
udaltzaingoko bizipoliak. irailaren 
amaierara arte, eguneko lau 
txandetan banatuta, 12 udaltzain 
ibiliko dira bizikleta gainean. 
udaletik azaldu dutenez, espazio 
publikoak zuzen erabiltzen 
irakasteko ardura dute: oinezko, 
txirrindulari eta gidarien arteko 
begirunea sustatzea, eta horien 
guztien jarrera arduragabeak 
eragoztea. Horrez gain, bizikletak 
kontrolatzeko kanpaina berezia 
ere egiten dabiltza egunotan.

12

2015. urtetik, alor sozioekonomikoan 
euskararen erabilera eta presentzian 
eragiteko asmoz sortu zen Lanabes 
proiektua. Arabako 30 enpresa eta 
erakundetako ordezkari egon ziren 
lehen topaketa hartan,  eta 
harrezkero egindako ibilbidearen 
berri emateko, jardunaldia antolatu 
dute ekainaren 4rako, Arabako 
Merkataritza eta  Industria 
Ganberan. 

'Araban, Euskara 
Lanabes' jardunaldia, 
ekainaren 4an

Agurainen ere Euskaraldian parte 
h a r t u k o  d u t e n  l e h e n e n g o 
enbaxadoreak aurkeztu dituzte; 
hain justu ere, udalerrian esandako 
e k i m e n a  s u s t a t u k o  d u t e n 
lehenengo belarriprest  eta 
ahobiziak dira aurkeztutakoak. 
Azaroaren 23tik abenduaren 3ra 
bitartean egingo den ariketa 
sozialean parte hartzeko deia 
luzatu dute lagun horiek.

Euskaraldirako 
'hamaikakoa' gertu 
dute Agurainen

Ostiralean egin zuten aurkezpena. EuskArALdiA

Gasteizko Udaleko Hirigintza sailak 
eraikuntza lizentzia eman du asteon 
Alaba Jeneralaren, Dato eta San 
Prudentzio kaleak osatzen duen 
etxadia berrantolatzeko.  Pasa den 
urtarrilean beste lizentzia bat eman 
zuen, eraikinak eraisteko. Oraingo 
lizentziarekin, behin betiko 
aktibatu da etxadi horren barruko 
espazioak berrantolatzeko 
proiektua. 

Erdiguneko etxadiaren 
proiekturako lizentzia 
eman du Udalak

Neska Txikik izenik gabeko 
pertsonaia izateari utziko dio laster; 
izan ere, partaidetza-prozesua  
egingo da-eta izen propioa 
aukeratzeko. Hiru izen daude 
aukeran: Blanca, Edurne eta Zuriñe. 
Hainbat ikastetxetako DBHko 
ikasleak ari dira izena aukeratzen, 
eta ekainaren 6an Elkargunera 
eramango dituzte botoak; banako 
umeek ere parte hartu ahal dute.

Martxan da Neska 
Txikiren izena 
aukeratzeko prozesua

Laia eskolako Ordu morea izeneko 
irakurketa feministako klubek 
lehen topaketa egingo dute 
larunbatean, 11:00etan, Guardiako 
Carcetas Etxean. Programa irekia 
da; bertan, euskal literaturan, 
filologian eta literatur kritika 
feministan erreferente zuzendari 
Josune Muñoz San Josek parte 
hartuko du. Aisialdiarekin lotutako 
ekimenak ere izango dituzte. 

Irakurketa feministako 
kluben topaketa 
hartuko du Guardiak

Haur eta Nerabeen Elkarguneko kideek aukeratuko dute Neska Txikirentzako izena. ALEA

Hamaika saltsa

Poesiaren aurpegi anitzak

esti lanao gasteiz

Dagoeneko ikusgai dago Brossa 
poesia erakusketa, Artiumeko 
Iparra aretoan. Pasa den 
asteartean inauguratu zuten, 
eta irailaren 23ra arte egongo 
da ikusteko aukera.

Erakusketa honek Joan Brossa 
poeta katalanaren lan osoaren 
berrikusketa eskaintzen du. 
Hiru ezaugarritatik abiatuta 
(ahozkotasuna, performancea 
eta antipoesia), diktadura 
frankistan zehar  garatutako 600 
obra baino gehiago eta MACBA 
Bartzelonako arte garaikideko 
museoaren Joan Brossa 
Funtsetik datorren 
dokumentazio-sorta bat 

gerturatuko ditu Artium 
museoak. 

Brossak 40. hamarkadan 
zehar garatu zuen bere 
praktika artistikoa, diktadura 
frankistak markaturiko 
testuinguru soziopolitiko 
batean, eta proposamen 
abangoardisten eta 
berritzaileen falta 
nabarmentzen zen egoera 
kultural batean. Hasieratik 
estetika berritzen jardun zuen, 
ikerketa literarioan eta 
artistikoan oinarriturik. 

Poeta izan bazen ere, bere 
lanak hizkuntza batzuen eta 
besteen arteko gurutzaketan 
egon dira beti. Izan ere, beste 
artista batzuekin batera lan 

egin zuen sarritan; tartean, 
musikari, zinemagile edo 
dantzariekin. Brossak 
konbentzioen eta diziplinen 
arteko mugak urratzearekin 
jolastu du beti.

Hori dela eta, erakusketa 
honek, besteak beste, egilearen 
sorkuntza-prozesua 
azpimarratu du.

bost esparrutako erakusketa
Brossaren lanari gainbegiratua 
egiteko, erakusketa bost 
esparrutan egituratu dute. Hala, 
aurrenekoan, artistaren lehen 
idatziak jaso dituzte.

Bigarrenean, Suites eta 
Poemas habitables obren 
aukera zabal bat dago ikusgai, 
non Brossak joku edo 
solasaldiak bezalako 
elementuak tartekatzen dituen.

Hirugarren esparruari 
dagokionez, Brossaren poetika 
dago aztergai, konbentzionalki 
artistikotzat jo izan ez diren 
hizkuntzen bitartez; hala nola, 
estriptisa edo magia. 

Azken-aurreko atala 
laburbilketa bisual bat da, eta, 
bertan, aurreko erakusketetan 
inspiraturiko obrak ikusteko 
aukera dago.

Azkenik, bosgarren esparruak 
egilearen erreferentzia 
artistikoak zabaldu ditu.

Brossaren poesiak ekintzak, 
irudiak eta objektuak batzen 
ditu; hori dela eta, erakusketa 
honen erronketako bat da 
ahozkotasuna eta eszenikoa 
lotzea. Artiumeko Iparra aretoan ikus daitekeen lana. Artium

Joan Brossa poeta katalanaren lanei gainbegirada eman dio artiumek, erakusketa monografiko baten bidez. 
diktadura frankistan landutako zenbait obra eta dokumentazio-sorta bat gerturatu ditu gasteizko museoak.



Mirian biteri

Uztailaren 17tik 21era bitartean 
izango da Gasteizko Jazz 
Jaialdiaren 42. edizioa. Urtero 
moduan, egitarau oparoa 
prestatu dute horren bueltan; 
eta ohikoa den moduan, gospel 
kontzertu batekin hasiko da 
aurtengo jazzaldia; hain justu, 
Chicagoko Leanne Faine & 
Favor taldeak emango duen 
emanaldiarekin.

Bestetik, egun horietarako 
aurreikusitako saio guztien 
artean nabarmentzekoa da 

uztailaren 20an, Gasteizko 
Ganbera Orkestrak 
Mendizorrotzan eskainiko 
duena; Perico Sambeat 
laukotearekin batera, Miguel 
Blancoren musika joko dute  
Iker Sanchezek gidatutako 25 
musikarik. Uztailaren 21eko 
gaua ere berezia izango da, 
Brooklyn Funk Essentials eta 
Kool & The Gang taldeen 
eskutik. 

Kontzertuetarako sarrerak 
salgai daude 20 eta 45 euro 
artean; abonamenduak ere jarri 
dituzte zaleen eskura. 

Funkari tiraka, Jazzaldian  
Pasa den ostiralean aurkeztu zuten gasteizko Jazzaldia; uztailaren 17tik 21era, Brooklyn Funk essentials, kool 
& the gang, gasteizko ganbara orkestra eta avishai Cohen tronpeta-jotzailea izango dira, besteak beste.

Uztailaren 21ean, Kool & The Gang taldeak joko du Mendizorrotzan. jAzzALdiA

Egitaraua, 
egunez egun

Mendizorrotzan

• 17. Leanne Faine & 
Favor.

• 18. Hudson y Al 
McKay´s Earth, Wind & 
Fire.

• 19. Carla Bruni – 
Mingus Big Band.

• 20. Gasteizko Ganbara 
Orkestra & Perico 
SambeatQuartet – Cory 
Henry & The Funk 
Apostles.

• 21. Brooklyn Funk 
Essentials – Kool&The 
Gang.

Principal antzokian

• 17. David Cid Trio – 
Joel Frahm.

• 18. Avishai Cohen.
• 19. Camila Meza.
• 20. Bridges con 

Seamus Blake.
• 21. Fred Nardin Trio – 

Fabrizio Bosso.

Zinemagintzan, lehen pausoak   

anakoz aMenabar

Hirugarren urtez, gazteak 
ikus-entzunezkoetan 
trebatzeko zikloa ekarriko du 
Gasteizera Zinelekuk, uztailaren 
23tik abuztuaren 3ra. 
Formakuntza, ekoizpena eta 
emanaldiak ardatz dituen 
programa izango da, Gasteizko 
Udala, Arabako Aldundia eta 
Kalakalab egitasmoaren 
eskutik.

Ikus-entzunezkoen sortzaile 
berriei diziplinarteko 
formakuntza eskaintzea du 
helburu. "Eta gazte 
errealizadoreak zinemagintzan 
prestatzeaz gain, ikus-
entzunezkoen bidez gizarte-
sarea ere eraiki nahi dugu, 
publiko kritikoa sortu dadin", 
azaldu du Kalakalab enpresako 
arduradun Ricardo del Condek. 

Parte-hartzaileak Gasteizko 
Santa Maria aterpetxean biziko 
dira elkarrekin, hamabi egunez, 
eta bitarte horretan zinema 
lantegi eta arte disziplina 
askotariko profesionalen 
eskolak izango dituzte, eta 
proiekzio, performance eta 
kontzertuetan parte hartu ahal 
izango dute. Aurtengo 
programan soinu lanketari eta 
Super 8mm-ko filmatze eta 
errebelatzeari erreparatuko 
diote. 

Irakasle gonbidatuen artean, 
besteak beste, Paul Urkijok eta 
Mar Collek proiektuen 
garapenari buruzko saioa 
eskainiko dute, Martin Guridi 

soinuaren postprodukzioaz 
arituko da, Mursego musika 
esperimentazioaz, eta Garbiñe 
Ortega zinemagintzako 
komisariotzaz. Profesionalen 
laguntzarekin, praktika 
modura, film labur baten 
proiektua ekoitzi eta errealizatu 
beharko dute ikasleek.

Jardunaldi bakoitza 
amaitzean, herritar guztientzat 
irekiak dauden hainbat jarduera 
izango dira, besteak beste, 
zinema eta literatura, zinema 
dokumentala edo 
interpretazioaren inguruko 
hitzaldiak eta bestelako 
ikuskizunak. 

Zinelekun parte hartu nahi 
duten gazteek –18 eta 30 urte 
bitartekoak– ekainaren 8ra 
izango dute izena emateko 
aukera. Arabako Gazteriaren 
Foru Erakundearen webgunean 
edo zineleku.org helbidean 
dituzte ikastarorako argibide 
guztiak. 

Zine zuzendaritzari buruzko saioa eskainiko du Mar Coll zuzendariak. ALEA

ikus-entzunezko formazioa jasoko dute gazteek, hamabi egunez; besteak beste, Paul urkijo eta mar Coll 
zine zuzendariak eta soinuan adituak diren xabier erkizia eta martin guridi izango dituzte irakasle.

"ikus-entzunezkoen 
biDez, sarea eraiki 
nahi DuGu, publiko 
kritikoa sortzeko"
riCardo del CoNde, kalakalaB

M odarena omen da 
munduko bigarren 
industriarik handiena. 

Ez dira harritzekoak, beraz, 
ehungitzan ematen diren 
gehiegikeriak, hala nola 
ingurugiroarentzat kaltegarriak 
diren ohiko praktikak, edo 
industriako langileen osasun 
eta diru baldintza tamalgarriak. 

Sektoreko langile gehienak 
baldintza kaxkarretan aritzen 
dira: diseinatzaile, dendari zein 
hornitzaile. Baina, jostunen 
egoera da kaxkarrenetan 
kaxkarrena. Modaren katean 
galtzaileenak, eta emakumeak 
gehiengo nagusia, nola ez.

Haiek egiten dute soinean 
daramagun arropa polit eta 
merkea. Josteko makina 
aurrean dutela, sisa berdina 
behin eta berriz josten dutenak 
lanaldi amaigabeetan. 
Kanbodia, Txina, India eta 
Bangladeshekoak dira, besteak 
beste; eskulana merkea da oso, 
gutxieneko soldata oso baxua, 
eta segurtasun eta osasun 
arauak onartezinak. Gainetik, 
neurri eta arau guzti hauek 
betetzen dituzten nagusiak, 
eskasak. Gobernu, enpresari eta 
multinazionalak guztiak dira 
egoera honen erantzule. 

Berriki, Akter Kalponak 
eskainitako hitzaldira joateko 
aukera paregabea izan dut; 
Bangladeshko ehungintzako 
langileen eskubideen aldeko 
ekintzaile da, eta emakumea. 
Kalpona ehungintzan 
aritutakoa da, eta aspaldian 

langileen eskubideen borrokan 
dihardu. Ondotxo ezagutzen du 
industria honen errealitatea. 
Eta marka hauei egiten zaien 
boikotaren aurka agertu da; 
haren iritziz, ez da hori 
irtenbidea, milaka lagun lanik 
gabe geratuko liratekeelako, eta 
pertsona askok eta askok jardun 
hori behar dutelako bizirauteko. 
Kalponak galdetu, presionatu 
eta exijitzera deitzen gaitu. 
Mendebaldeko bezeroen esku 
baitago transparentzia eskatu 
eta egoera aldatzea.

Planteamendu hark harritu 
ninduen, aspaldian pentsatzen 
baitut enpresa erraldoi eta 
maltzur guzti horiek bazterketa 
besterik ez dutela merezi. Eta 
posible den heinean, hobe dela 
aukera iraunkor eta 
etikoengana jotzea, moda 
azkarraren arrakasta urratuz 
bide batez. Halaxe pentsatzen 
jarraitzen dudan arren, Akterri 
ez zaio arrazoirik falta. Hemen 
kontsumitzen da ekialdeko 
fabriketan ekoizten dutena, eta 
hemengoak dira enpresa horien 
nagusiak. Beraz, moda azkarra 
kontsumitzen jarraitzen dugun 
bitartean, badugu zer egin, zer 
galdetu eta zer exijitu. Nondik 
dator? Nola egin da? Eta 
Fashion Revolution 
plataformak proposatzen duen 
bezala: "Nork egin du nire 
arropa?".  

Nork egin du?

MoDa azkarra 
kontsuMitzen DuGun 
bitartean, baDuGu 
zer eGin, zer GalDetu 
eta zer exijitu

fAshion rEvoLution

MaDDalen aGirre loinaz
diseiNatzailea

diseiNua

Hamaika saltsa

arGazkia: PHot.ok
testua: estitxu ugarte lz. de arkaute

Haran batean kokatuta dago Ar-
luzea, Izkiko Parke Naturalaren 
magalean, eta San Justi eta San 
Kristobal gailurren itzalean.  He-
rriko eremuan oso ezaguna den 
Kapildui mendia dago. 2005. 
urtean Euskalmetek atmosfera-
ren egoera aztertzeko radarra 
jarri zuen mendi horretan; egun 
Euskal Herrian zein motako egu-
raldia egingo duen iragartzen 
du tresna horrek, eta gaine-
ra horri esker premiazko 
neurriak garaiz har dai-
tezke uholde bat edo 
ekaitz gogor bat hur-
bilduz gero.

Mendien itzalpean 
egoteagatik, urak in-
guratzen du herria, eta 
antzinako irin-errota-
ren bidea hartuz gero, 
inguruan dauden erre-
kak eta ur-jauzi txikiak 
ikusteko parada dago. 
Gainera, sakan eder bat 
zeharkatzen du errotarren 
bideak, pagadi handiaren ba-
rruan murgildurik.

Izkiko parke naturalaren bi bi-
deak Arluzean hasi edo amaitzen 
dira, Arluzeatik El Raso eremura 
doan Txarabitana zidorra, eta 
Apinaizetik Arluzeara doan El 
Cartero zidorra, hurrenez hurren.  
Hagin handiak ikusi daitezke bi 
bide hauetan, eta inguruko men-
dirik ezagunenak zapaltzeko au-
kera ere badago. 

 Erdi Aroan garrantzi handikoa 
izan zen Arluzea, eskualdeen ar-
teko muga baita. Nafarroako eta 
Gaztelako erregeek arma-plaza 
egin zuten herria, gotorleku bat 
eraikiz. 1201. urtean pasatu zen 
Nafarroako erresumaren eskue-
tatik Gaztelako Alfonso VII. erre-
gearen eskuetara. Ondoren, XVI. 
mendean Pedro de Gauna jauna-
ren Jaurerria bilakatu zen, eta 
XVIII. mendearen bukaeran Jose 
Joaquin Salazar jaunarena izate-

ra pasa zen. 
Arluzea herriko etxe gehie-
nak harlanduz eginak dira, 

eta San Martinen ohore-
tan eraikitako elizaren 
inguruan kokatzen dira. 
San Martin arroka bi-
ziaren gainean eraiki-
ta dago, Onsalunako 
harri puska handiaren 
oinetan hain zuen. 
2004an, Jaurlaritzak 

kultura ondasun izen-
datu zuen, monumentu 

sailkapenarekin. Herriaren 
erdian aska dago, eta ura 

iturritik  harrizko hiru eraztu-
netan kokatzen den oin zirkula-

rreraino isurtzen da.

Arluzea

Kuadrilla: Mendialdea.
Udalerria: Bernedo.  
Biztanleak: 28 (2017ko EUSTAT-en datuen arabera).
Bitxikeria: Itoizeko urtegiaren uren erdian altxatzen da Arluzea 
izeneko haitz handia; 30 metro luze ditu.

Ekaitzen lekuko 

   eMan zuen arabako txoko kutunaren berri. erredakzioa@alea.eus

gure Bazterrak

Irakurleen txokoa

Indarrean dagoen LOPD 15/1999 legearen arabera, jakinarazten dizugu zure datu pertsonalak ARABAKO ALEAren fitxategi 
batean sartuko direla. Datu-bilketa honen helburu bakarra da indarrean dagoen sustapena kudeatzea. Eskubidea izango 
duzu datuotan sartzeko, haiek zuzentzeko edo ezeztatzeko, helbide honetara idatzita: harpidetza@alea.eus

zozketak

Telefonoz:
945 71 60 09
On-line:
alea.eus/harpidetzak
E-mailez:
harpidetza@alea.eus

Babestu Arabako euskarazko 
kazetaritza, eta jaso ALEA astero 

zure etxean (55 euro urtean). 

Zinemarako 2 sarrera
Gorbeia zineman edozein pelikularako.
Eman izena ekainaren 5a baino lehen.

Zinemarako 2 sarrera
Florida zineman edozein pelikularako.
Eman izena ekainaren 5a baino lehen.

PARtE hARtU

 www.alea.eus/zozketak

IrabazleaK:
Sherezade eta tipularen azalak Arrate Gamiz (Gasteiz).
Gorbeia zinemarako 2 sarrera Kristina Arteaga (Gasteiz).
Florida zinemarako 2 sarrera J.Imanol Kortazar (Gasteiz).

Zozketa berezia

2 ALEA harpidetza
Oraindik ez zara ALEAkidea, edota 
zure inguruko norbaiti ALEAren 
harpidetza eskuratzeko aukera eman 
nahi al diozu? Laboral Kutxaren 
babesari esker, ALEAren harpidetza 
doan lortu dezakezu. Eman izena 
ekainaren 26a baino lehen:

www.alea.eus/zozketak

AgeNdA  ekainaren 1etik 7ra

Euskararen agenda

musika

AMUrrIo tristan Mouguy eta 
horeba
Amurriock jaialdiaren finalerdia, Gwa 
Ya eta magic inn taldeekin batera.
Ostirala 1, 21:00etan, Burubion.

AMUrrIo eztanda
osterabe eta mikel selektah 
taldeekin. Aiaraldeko Elkartasun jaia.
Larunbata 2, 19:30ean, San Anton 
plazan.

LAUdIo Mikel uraken
mankaos eta Abereh-rekin batera.
Larunbata 2, 20:00etan, Orbekon.

LEGUTIo bentazaharreko Mutiko 
alaiak
Igandea 3, 13:00etan, plazan.

dantza

GAsTEIz Dantza plazan
udal folklore Akademiaren eskutik. 
Euskal dantza tradizionalen saioa.
Ostirala 1, 20:00etan, Plaza Berrian.

bErtsolaritza

MUrGIA 'oholtzapetik' saioa
unai Anda, jagoba Apaolaza, Aroa 
Arrizubieta eta felipe zelaieta 
bertsolariekin.
Ostirala 1, 20:30ean, plazan.

LAUdIo herrien arteko festa
izar mendiguren eta julen zulaika 
bertsolariekin.
Larunbata 2, 18:00etan, txosnetan.

haurrak

LAUdIo ipuin kontalaria
5-7 urte bitartean.
Astelehena 2, 11:00etan, udal 
liburutegian.

dULANTzI pirritx, porrotx eta 
Marimotots pailazoak
borobilean ikuskizuna eskainiko dute.
Larunbata 2, 11:30ean, kiroldegian.

GAsTEIz plastilina tailerra
4-8 urte bitartean.
Asteazkena 6, 18:00etan, 
Ariznabarra gizarte etxean.

ikus Entzun

GAsTEIz 'barrunbeko lurretan'
Lurburu kolektiboak sortutako filma, 
Gazte sortzaileak bekari esker.
Igandea 3, 19:00etan, Oihaneder 
Euskararen Etxean.

bEstElakoak

GAsTEIz 'araban, euskara 
lanabes' saioa
Lanabes egitasmoaren inguruko 
balorazioa eta etorkizuneko erronkak. 
saio irekia. 
Astelehena 4, 10:00etatik 
11:00etara, Arabako Merkataritza 
eta Industria Ganberan.

MUrGIA ardo dastatze saioa
zuia Euskaraz ekitaldien barruan.
Osteguna 7, 21:00etan, udaletxe 
plazan.

GAsTEIz Gazte sortzaileak beka
Gazteek gazteentzako sortutako 
ekitaldi kulturalak. 16-36 urte 
bitarteko gazteentzat. Euskaraz eta 
ahozkotasunari lotutako lanak 
sortzeko diru-laguntza. informazio 
gehiago: vitoria-gasteiz.org 
webgunean.
Uztailaren 2ra arte.

alea

MUrGIA oihana azkorbebeitia mendi korrikalaria
hitzaldia eskainiko du, zuia Euskaraz ekitaldien barruan.
Larunbata 2,19:00etan, udaletxean.



beste batzuk

musika

GAsTEIz balkan paradise
big band jaialdiaren barruan. 
Ostirala 1, 21:00etan, Andre Maria 
Zuriaren plazan.

GAsTEIz real straits 
Ostirala 1, 21:30ean, Jimmy Jazzen.

LAUdIo la Furia eta rebeka lane
hip hop kontzertua. 
Ostirala 1, 21:30ean, Kasinoan.

LAUdIo hotel ruido
Larunbata 2, 20:30ean, Tolo 
tabernan.

GAsTEIz euskadiko orkestra 
sinfonikoa
robert treviño zuzendariarekin. 
Astelehena 4, 20:30ean, Principalen. 

dantza

GAsTEIz Maria pages
Óyeme con los ojos lana aurkeztuko 
du dantzariak. Ana ramon eta juan 
de mairena kantariekin.
Ostirala 1, 20:30ean, Principalen.

bEstElakoak

GAsTEIz bizikletaren asteko 
tailerra
Eta zu nola mugitzen zara hirian? 
tailerra, haurrentzat.
Larunbata 2, 11:00etan, Santa Maria 
plazan.

ArTzINIEGA hirigune historikoko 
jaia
haurrentzako jolasak, askari herrikoia 
eta dantzaldia.
Larunbata 2, 19:30ean, Goiko 
plazan.

ArAIA Mendi ibilaldia
Asparreneko mugarriak ezagutzeko 
bisitaldia. pagaelortza eta Lezaunera.
Igandea 3, 09:00etan, Cope aurretik 
abiatuta.

oIoN ardogintzari buruzko 
argazki lehiaketa 
oliogintza eta ardogintza sustatzea 
du helburu lehiaketak. 
Uztailaren 6ra arte, Oiongo 
udaletxean.

akari

GAsTEIz 'akari' dantza ikuskizuna
1-3 urte bitarteko haurrentzat.
Igandea 3, 19:00etan, Felix Petite antzokian.  

